
INTREOIR

Cuireann Conradh na Gaeilge fdilte roimh an deis seo aighneacht a chur isteach maidir le Scéim Teanga Tusla
faoi Acht na dTeangacha Oifigiula.

De réir mar a d’fhorbair céras na scéimeanna, ta comhlachtai éagsula ag leagan sios spriocanna éagsula ina
scéimeanna féin agus td difriochtai anois ann maidir leis na seirbhisi ata ar fail tri mhean na Gaeilge ¢
chomhlachtai éagsula. Is é an deacracht a bhaineann leis seo nd nach mbionn an pobal ar an eolas faoi na
seirbhisi ata ar fail tri mhedn na Gaeilge, tri mhean an Bhéarla né go datheangach i gconai, agus cruthaitear
fadhbanna agus daoine ag lorg seirbhisi da réir. T4 moltai san aighneacht seo, go hairithe ‘An Tairiscint
Ghniomhach’ leis na fadhbanna seo a sharu.

Is i an aidhm chomh maith atd ag na moltai san aighneacht seo na samplai den dea-chleachtas is fearr 6 thaobh
solathar seirbhisi tri mhedn na Gaeilge i gcomhlachtai poibli a chur ar fail in aon ait amhdin, sa déigh is go mbeidh
comhlachtai poibli in ann na prionsabail seo a chur in oiridint da gcomhlachtai féin. Tacdidh na moltai seo le
comhlachtai poibli a gcuid dualgais i leith na teanga a chomhlionadh ar an bhealach is éifeachtai agus is cuimsithi
agus is féidir.

Ta rdl rithabhachtach ag Tusla i dtaobh seirbhisi a chur ar fail tri Ghaeilge, go hairithe agus an eagraiocht ag plé
le clann atd ag tégail a phaisti tri Ghaeilge laistigh agus lasmuigh den Ghaeltacht.



DEARCTHAI AN PHOBAIL

Ni amhain go bhfuil dualgais reachtula ar chomhlachtai poibli seirbhisi a chur ar fail tri mhean na Gaeilge ach
|éirionn taighde gur mhaith le daoine é seo a fheiceail agus go gcreideann siad gur chdéir go mbeadh seirbhisi ar
fail tri mhean na Gaeilge déibh siud ar mhaith leo iad a usaid.

Léirionn na staitistici thios® gur mhaith leis an phobal a fheicedil go bhfuil comhlachtai poibli ag
comhlionadh a gcuid dualgas maidir le seirbhisi a chur ar fail tri mhean na Gaeilge.

Creideann nach mér leath 6 thuaidh agus beirt i ngach tritir 6 dheas gur cheart don Stat nios mé tacaiochta a thabhairt don Ghaeilge;

Creideann seachtar i ngach deichnilr gur cheart go mbeadh seirbhisi curtha ar fail ag an Stat tri Ghaeilge déibh siad ar mhaith leo iad a

MoLTAI DON ScEIM TEANGA

TAIRISCINT GHNIOMHACH

Comhthéacs: Mura bhfuil an pobal ar an eolas faoi na seirbhisi atd ar fail 6 chomhlacht poibli tri mhean na
Gaeilge ni féidir leo n6 beidh drogall orthu éileamh a dhéanamh ar na seirbhisi seo. Cruthaionn tairiscint
ghniomhach cultdr maith don phobal 6 thaobh na Gaeilge de mar gheall go bhfuil sé soiléir do dhaoine go bhfuil
failte roimh labhairt na Gaeilge sa chomhlacht agus go mbeidh seirbhisi ar fail tri mhean na Gaeilge mas sin an
rogha a dhéanfar. Nileor go mbeadh seirbhisi bundsacha amhain ar fail tri mhean na Gaeilge mura bhfuil sé ar
chomhchaighdedn leis an tseirbhis atd ar fdil tri mhean an Bhéarla on fhoinse chéanna. Caithfear fail ar na
seirbhisi seo bheith ag pobal na Gaeilge gan aon choinniollacha, ama né iarrachtai breise 6na dtaobhsa. Mar
chuid den tairiscint ghniomhach, is ga cinntit go bhfuil an Ghaeilge le feiceail i gcomhlachtai poibli inti féin n6 ar
chomhchéim leis an Bhéarla. Cruthaionn feicedlacht na Gaeilge atmaisféar compordach do dhaoine a gcuid
Gaeilge a Usdid agus fios acu go bpléifear lena gcuid gndé mar is cui.
® Ba choir an chéad bheannacht agus an chéad chomhra a dhéanambh le duine in oifig phoibli de chuid
Tusla a bheith déanta tri Ghaeilge, leis an gcustaiméir a spreagadh le Gaeilge a Usaid agus le cur in iul
gur féidir gné a dhéanambh leis an oifig chui tri Ghaeilge.
® Ba choir go mbeadh comharthaiocht i nGaeilge amhain né go datheangach curtha in airde laistigh agus
lasmuigh d’fhoirgnimh de chuid oifigi Tusla.
® Ba choir go mbeadh comhartha né suaitheantas ag fostai ar a ndeasc né ar a n-éide ata in ann seirbhis
a chur ar fail tri mhean na Gaeilge.
® Ba choir go mbeadh foirmeacha n6 foilseachain eile ar fdil go ddtheangach né as Gaeilge amhain go
huathoibrioch, le cinntit nach gcaithfear leagan Gaeilge a lorg.
® Ba chdir go mbeadh aon seastdn, bileog eolais, postaer, srl. de chuid comhlacht poibli ddtheangach.
® | gcaipéisi datheangacha, moltar leagan Gaeilge agus leagan Béarla den téacs a chur taobh le taobh le
chéile, le cl6 den mhéid agus stil chéanna in Usaid.
® Ag Ocaidi poibli, ba chdir go n-usaidfear an Ghaeilge mar chuid den écaid sin le linn failtia, oraidi, né
cainteanna eile le freastal ar phobal na Gaeilge agus na Gaeltachta ba choéir go mbeadh na cainteanna
as Gaeilge.
® Ba chair urlabhrai a chur ar fail gur féidir leis/Iéi agallamh a dhéanamh leis na meain tri mheén na
Gaeilge.
® Ba chodir go mbeadh aon fhograiocht atd le déanamh ar son aon chomhlacht poibli go datheangach,
biodh sin ar line, sna medin traidisiunta, ar theilifis nd raidio srl.

LAITHREACHT AR LINE

Comhthéacs: Ar nds ‘An Tairiscint Ghniomhach’ a dhéanamh in aiteanna poibli, is féidir léiria tri laithreacht ar
line go bhfuil failte roimh Gsaid na Gaeilge agus gur féidir seirbhisi tri mhean na Gaeilge a fhail 6 Tusla. Mar
gheall ar an rdl suntasach ata ag seirbhisi ar line agus ag suimh ghréasain, is mér an difear agus an tabhacht a
bhaineann leis an chuid seo den tairiscint ghniomhach.

e Rogha Teanga: Ba chdir go mbeadh rogha teanga ar fdil ar an chéad leathanach den suiomh gréasdin
leis an rogha Gaeilge ar bharr n6 roimh rogha Béarla leis seo an rogha Gaeilge a chur chun tosaigh. Ba
choir fosta go mbeidh an rogha seo ar fail ar gach leathanach ar an suiomh le cuidit le daoine malartu
idir an leagan Gaeilge agus an leagan Béarla mas maith leo é sin a dhéanamh.

e Abhar: Ba choéir go mbeadh gach dbhar ar line ar féil as Gaeilge. Nior leor go mbeadh aon leathanach
amhain i ranndg Ghaeilge ar an suiomh leis na cdipéisi atd aistrithe go Gaeilge ag an chomhlacht air. Ba
choir go mbeadh an Ghaeilge in Usdid fud fad an tsuimh agus gur féidir le daoine eispéireas iomlan a
bheith acu ar an suiomh tri mhedn na Gaeilge ar chomhchéim leo sitd a bhfuil Béarla amhain acu.

e Foirmeacha ar line: Ba chdir go mbeadh fail ar line ar fhoirmeacha aistrithe tri mhean na Gaeilge san
ait chéanna agus ata leagan Béarla ar fail. Fosta, ba chéir cinntit gur féidir le haon choéras ar line glacadh
le sinti fada le cinntit gur féidir le daoine na foirmeacha seo a lionadh isteach mar is cui.

e Aistriuchan: Ba chair aistritheoiri gairmitil a fhostl a dhéanfaidh an obair seo mar is ceart 6n tus. Nior
chair brath ar seirbhis aistridichdin uathoibrioch ar nés Google Translate. Nil siad cruinn agus nil seo
foirsteanach do dhaoine ata ar lorg eolais 6 chomhlacht phoibli ar line. Agus priomhabhar an tsuimh



aistrithe, ni bhionn cuid mhor aistriichan eile le déanamh. Aon abhar ata ar fail don phobal ta ga a
chinntiu go bhfuil sé ar fail i nGaeilge chomh maith leis an mBéarla.

Ath-threoru: M4 athraionn Usdideoir a rogha teanga, agus iad ar shuiomh Tusla, nior chéir go ndéanfar
ath-threoru chuig leathanach baile an tsuimh né chuig leathanach a phléann leis an Ghaeilge amhdin.
Ba chdir go mbeadh malartu teanga ceart ann 6 theanga amhdin go teanga eile.

Stileanna agus Méideanna: Ba chodir go mbeadh na stileanna agus na méideanna céanna in Usdid don
da teanga a oiread agus is féidir. In amanna, is ga leasuithe a dhéanamh mar gheall ar mhéid focal n6
fad frasa i gcodanna airithe den suiomh ach ba chéir go mbeadh feicedlacht an da theanga chomh maith
céanna maidir le leagan amach, inrochtaineacht srl.

Seoladh Fearainn: Ba chdéir go mbeadh leagan Gaeilge den ainm fearainn ar fail. Is féidir le dha ainm
fearainn bheith claraithe leis an suiomh céanna, ceann as Gaeilge as ceann as Béarla. Mar shampla is
féidir www.ainmanchomhlachta.ie agus www.nameofcompany.ie bheith in Usdid don suiomh céanna.
Na meain soisialta: T4 ardu suntasach tagtha ar mhiniciocht teagmhala trina medin sdisialta le ranna
agus comhlachtai stdit le blianta beaga anuas agus ni mér freastal ar an éileamh seo agus cumarsaid a
dhéanambh leis an phobal ar na hardain seo. Ar nés suimh idirlin, ba chéir go mbeadh gach eolas ata le
foilsi ar na medin soisialta go datheangach ar a laghad. Is féidir é seo a dhéanambh tri dha theanga a
chur isteach in aon phostail amhain, né tri dha phostail éagsula a dhéanamh le ceann as Gaeilge agus
an ceann eile as Béarla mas gd. T4 rogha ann chomh maith le leathanach Facebook né cuntas Twitter,
Instagram, Snapchat, Linkedin, no eile breise a chruthu as Gaeilge. Fosta, ba chéir go mbeadh an pobal
in ann cumarsaid a dhéanamh leis an chomhlacht phoibli tri mhedn na Gaeilge agus a bheith ag duil le
freagra as Gaeilge 6n fhoinse chéanna.

Aipeanna: Ba chdir go mbeadh gach aip a fhorbraionn Tusla datheangach ar a laghad né as Gaeilge
amhain.

D’iarr Conradh na Gaeilge go mbeidh an suiombh idirlin datheangach i 2017, nil rian de seo tarlaithe go
dti seo, seachas corr cdipéis curtha ar fail tri Ghaeilge. Ta suil ag Conradh na Gaeilge go mbeidh seo
ag athru le feidhmiu na scéime seo.

FOILSEACHAIN AGUS FOIRMEACHA

Is ga go mbeadh eolas faoi sheirbhisi reatha, faoi phleananna agus gach cinedl eolais eile ar fail go
datheangach.

Ba choir gach abhar a chur ar fail go datheangach né as Gaeilge amhain, ina n-airitear: bileoga eolais,
paimfléid, foirmeacha, tuarascélacha bliantula, cuntais, comharthai, fégrai poibli agus gach eolas eile a
chuirtear ar fail. Ba chéir go mbeadh an t-eolas seo ar fail go comhuaineach agus gan ga le haon obair
bhreise a dhéanamh thar mar a bheadh i gceist chun teacht ar an eolas i mBéarla.

Ba chdir go mbeidh an Ghaeilge agus an Béarla in aon chdipéis né foirm dhatheangach taobh le taobh
leis an teanga eile faoi aon chlidach amhain (réiteoidh seo an fhadhb nach mbionn foirmeacha Gaeilge
ar fdil in oifigi stait agus thabharfadh sé deis agus spreagadh don phobal ar fad foirmeacha a lionadh as
Gaeilge mas mian leo).

ACMHAINNI DAONNA

Comhthéacs: Le seirbhisi teanga a chur ar fail tri mhean na Gaeilge ar bhealach éifeachtach agus foirsteanach
d’obair na heagraiochta, is ga cursai acmhainni daonna a chur san aireamh mar chuid de phleanail teanga na
heagraiochta.

Ba choéir feachtais fheasachta agus seiminedr eolais a chur ar fdil d’fhostai maidir leis na dualgais ata ar
chomhlachtai poibli maidir leis an Ghaeilge faoi Acht na dTeangacha Oifigitla agus cén fath go bhfuil sé
tabhachtach na dualgais seo a chomhlionadh mar is cui.

Ba chdir eolas a chur ar fail don phobal faoin fhoireann ata in ann seirbhis(i) a chur ar fail tri mhedan na
Gaeilge agus go n-eagrofai cdras cinnte chun teagmhail a dhéanamh leis na baill fhoirne sin agus chun
a léiriu cén réimse seirbhise ata siad in ann a chur ar fail.

Ba chéir go gcuirfear innitlacht sa Ghaeilge san direamh le linn pradisis earcaiochta agus a aithint go
mbeidh luach breise ann do Tusla, i.e. beidh an duine le Gaeilge in ann an tseirbhis a chur ar fail i
nGaeilge agus i mBéarla. Ni amhain sin ach go gcaithfear a chinntit go bhfuil innitlacht sa Ghaeilge



riachtanach do phoist dirithe ar nds failteoir, oifigeach Gaeilge, oifigeach preasa, maistir suiomh,
aistritheoiri, ateangairi agus aon phost eile a cheapfar go bhfuil ga don Ghaeilge ina réimse oibre.

Ba choir go mbeadh deiseanna oilitna ar fail do bhaill fhoirne nach bhfuil in ann seirbhisi a chur ar fail
tri mhean na Gaeilge le tacu leo é seo a dhéanamh sa todhchai.

Ba choir go mbeadh an Ghaeilge feicealach san ait oibre sa chomhairle, le hditeanna atd priobhaideach
d’fhostaithe amhdin san direamh. Chuirfeadh seo le cultur ina bhfuil failte roimh Gsaid na Gaeilge da
mba rud é go bhfuil si le feicedil agus go spreagfar i a Usdid mar gheall air seo.

Ba chéir go mbeadh an ceart céanna ag aon duine ata ag obair sa Statseirbhis lena gcuid oibre a
dhéanambh leis an stat tri Ghaeilge, i. ardu céime, measunu foirne, comhfhreagras inmheanach don
fhoireann, srl.

Ba choir go mbeadh rogha Gaeilge ar fdil gan cheist ag gach leibhéal agus aonad / rannég de Tusla le
cinntit nach mbrisfear an ‘slabhra cumarsaide’ tri Ghaeilge leis an saordnach a lorgaionn seirbhis as
Gaeilge.

Ta ga na poist a aithint ata ga le daoine le cumas liofa Gaeilge acu i labhairt, éisteacht, Iéamh agus
scriobh na Gaeilge, m.sh. failteoir(priomhtheagmhalai leis an bpobal), oifigeach Gaeilge, oifigeach
preas, ateangairi, aistritheoiri, srl..

Ba chadir caighdean na Gaeilge ag na fostaithe i Tusla a bheith aitheanta trid an bhframa coiteann
Eorpach, agus bheadh Conradh na Gaeilge ag moladh leibhéal B2 ar a laghad do na poist le Gaeilge.
Beidh Reachtaiocht Gaeilge nua ag teacht isteach sar i bhfad agus mar chuid de sin beidh ar 20%
d’earcaithe nua a bheith innitil sa Ghaeilge. Ta ga mar sin polasai earcaiochta a chruthd chun cinntia
go bhfuil lion den fhoireann le Gaeilge ag fas go tapa.

COMHFHREAGRAS AGUS TEAGMHAIL LEIS AN PHOBAL

Comhthéacs: Cludaionn an téarma comhfhreagras gach teagmhail idir an saoranach agus an comhlacht poibli,
litreacha, riomhphoist, scairteanna guthadin, teachtaireachtai ar na meain shdisialta srl. Déanfar tuilleadh plé ar
chodanna dirithe den chomhfhreagras thios ach is iad seo a leanas na bunphrionsabail ata le cur i bhfeidhm
maidir le gach cineal comhfhreagrais:

Is ga a chinntit ma roghnaionn saoranach an Ghaeilge a Usaid i gcomhfhreagras le Tusla go n-usaidfear
Gaeilge leis/Iéi 6n tus go dti deireadh an chomhfhreagrais sin.

Ba choir nach mbeadh aon mhoill né deacrachtai acu sitid a dhéanann teagmhail le comhlacht poibli tri
mhean na Gaeilge mar gheall ar an rogha teanga. Ciallaionn é seo nach mbeadh orthu fanacht tuilleadh
ama le haghaidh freagra ar chomhfhreagras, n6 go mbeadh moill ar a gcuid gné mar gheall ar an rogha
teanga arinne siad. Da mbeadh tuilleadh ama né oibre de dhith le gné a dhéanamh le comhlacht poibli
tri mhean na Gaeilge, bainfear an rogha 6 dhaoine i dtéarmai praiticiala mar gheall ar bhrd ama né mar
gheall nar mhaith le daoine deacrachtai a chruthda.

RIOMHPHOST

Ba chdir go mbeadh sinti riomhphoist corparaideach socruithe go datheangach i gconai.

Ba chdir go mbeadh aon teachtaireacht as-oifig n6 freagra uathoibrioch eile scriofa go datheangach.
Ba chdir go mbeadh line i sinti riomhphoist ag daoine a bhfuil Gaeilge acu ag ra go bhfuil Gaeilge acu
agus go gcuirtear failte roimh Usaid na Gaeilge leis an duine sin. Cé go bhfuil an ceart i gcénai ag daoine
comhfhreagras a dhéanamh tri mhean na Gaeilge, cuireann sé seo daoine ar an eolas gur féidir leo
bheith ag plé le duine faoi leith san eagraiocht tri mhean na Gaeilge agus spreagfar Usaid na Gaeilge
mar gheall air.

Ba chéir go mbeadh dha ainm fearainn in Usaid as Gaeilge agus as Béarla. Is féidir na seoltai a cheangal
agus bheadh an sprioc chéanna ag an da riomhphost. Mar shampla, d’fhéadfai
eolas@ainmeagraiochta.ie agus info@nameoforganisation.ie a Usaid.

SCAIRTEANNA GUTHAIN



Nuair a théann scairteanna guthain a thagann isteach chuig comhlachtai poibli chuig lasc-chlar go
huathoibrioch, ba chéir go mbeadh roghanna as Gaeilge ar fail mar an chéad rogha.

Ba chdir go dtabharfar leagan Gaeilge d’ainm na heagraiochtai nuair a fhreagraitear scairt guthan.

Ba choir go mbeidh an failteoir i ngach oifig aitheanta mar phost a bhfuil Gaeilge mar riachtanas. Ta an
failteoir mar chéad phriomhtheagmbhala leis an bpobal agus mar sin caithfidh Gaeilge a bheith acu chun
déiledil leis an bpobal i gceart. Mura bhfuil Gaeilge ag an bhfdilteoir beidh drogall ag an gcainteoir
Gaeilge seirbhisi tri Ghaeilge a iarraidh amach anseo, mar go mbeidh sé inghlactha déibh nach bhfuil
seirbhis Ghaeilge ar fail.

INIUCHADH SOCHTHEANGEOLAIOCHTA

Ba chdir do Tusla iniuchadh sochtheangeolaiochta a dhéanamh roimh aon ghniomh a d’fheadfadh
droch-tionchar a imirt ar phobal na Gaeilge (ar nds polasaithe a dhréachtu, cinnti a dhéanamh, buiséad
a chruthq, srl.)

Caithfear na rudai seo a leanas agus eile a thogail san aireamh in aon iniuchadh sochtheangeolaiochta:
Airteagail 8 i mBunreacht na hEireann; Acht na dTeangacha Oifigitila 2003; an Straitéis 20 Bliain don
Ghaeilge; Acht na Gaeltachta 2012; Plean Gniomhaiochta 2018 — 2022 an Rialtais don Ghaeilge.

MONATOIREACHT AGUS ATHBHREITHNIU

Ba choir go mbeadh Bainisteoir Sinsearach ag déanamh monatdireachta rialta (ar bhonn miosuil ar a
laghad) ar chur i bhfeidhm na scéime. Ba chdéir taifead a choinneail ar gach uair a iarrtar seirbhis as
Gaeilge agus cén saghas seirbhis ata lorgaitear. Ba chair taifid a dhéanamh ar cé mhéad uair a dhéantar
tairiscint ghniomhach ar sheirbhisi ar fail as Gaeilge chomh maith.

Ba chadir do Tusla leithscéal scriofa a ghabhail le haon chustaiméir nach bhfaigheann seirbhis tri Ghaeilge
nuair a lorgaionn siad i.

CUSTAIMEIR]

| measc na gcustaiméiri/Gsaideoiri seirbhisi Tusla ta an tAire Leanai agus Gnéthai Oige, comhaltai eile
den Oireachtas, ionadaithe poibli aitiula, an pobal, fostaithe i Tusla, comhlachtai poibli eile, daoine
aonair agus cuideachtai a bhfuil caidreamh direach gné ag Tusla leo, ranna rialtais, comhlachtai poibli,
an tAontas Eorpach, comhlachtai trasteorainn, eagraiochtai idirnaisiinta, na meain, agus grupai
deonacha a bhionn i dteagmhail le Tusla mar gheall ar a shainleasanna agus a n-abhar imni. Ta cuid de
na custaiméiri sin ina chainteoiri Gaeilge agus caithfear aitheantas a thabhairt da gcearta daonna tri
sheirbhisi a chur ar fail tri Ghaeilge déibh nuair a iarrann siad sin.

COMHARTHAIOCHT

Ba chaéir iniuchadh a dhéanamh ar chomharthaiocht i Tusla agus cinntiu go bhfuil an comharthaiocht ag
cloi le hlonstraim Reachtuil Uimh. 391 de 2008.



FOGRAIOCHT

Ba chéir go mbeidh aon fhégra a chuirfidh Tusla chun cinn sna meain chumarsaide nd in it phoibli datheangach
ar a laghad né i nGaeilge amhain.

ATEANGAIREACHT

Caithfear a chinntiu go bhfuil céras ateangaireacht ar fail gan ceist do phaisti @ thégail tri Ghaeilge, mar nach
bhfuil Béarla ag na paisti. Is ar bhonn cearta daonna a chaithfear seo a chinntiu, go hairithe ma td dbhar
dairire le plé leo. Ni coir go mbeidh costas mar bhac ar seo, is ceart bunusach ag gach saoranach an chéad
teanga oifigiuil a Usdid in institididi an stait agus ta ceart ann go dtuigeann daoine nach bhfuil Béarla acu an
teachtaireacht a thuiscint, mar sin ta ga cdras ateangaireacht a chur ar fail gan ceist agus é a ghlacadh mar
chostas riarachain cosuil le aon chostas eile.

STRAITEIS MAIDIR LE PAISTI A THOGAIL LE GAEILGE

T4 ga go mbeidh Straitéis ann maidir le paisti a thogail le Gaeilge. B’fhit an Straitéis seo a bheith bunaithe ar
an Straitéis ‘I dTreo Plean Straitéiseach don Ghaeilge mar Theanga Clainne’ http://www.glornangael.ie/wp-
content/uploads/2016/10/An-Strait%C3%A9is-Teaghlach.pdf. Deir sé sa Straitéis ‘Il sochai an lae inniu —le
huileldithreachas na mean cumarsaide agus uileghabhalachas na ngréasan sadisialta lena mbaineann muid — ba

dheacair teacht ar aon teaghlach go bhféadfai a ra futhu gur teaghlach aonteangach Gaeilge iad.” Ta ga mar
sin a chinntit mar thosaiocht go mbeidh sé thar a bheith éasca, chomh héasca céanna le teaghlaigh
aonteangacha Béarla, na paisti a thogail tri Ghaeilge sa Ghaeltacht agus fii amhain taobh amuigh di. Beidh ga
le hathrd meon, agus acmhainni a chur ina treo lena seo a chinntid.

Ta ga go mbeidh coiste idir-rannach ann ina mbeidh an Roinn Leanai agus Gnéthai Oige, Roinn Chultuir,
Oidhreachta agus Gaeltachta, an Roinn Oideachais agus Scileanna, agus an Roinn Sldinte, chomh maith le
haisineachtai ar nds Tusla, FSS agus COGG ag cur an Straitéis i bhfeidhm agus ag déanamh monatdireachta ar
chur i bhfeidhm na Straitéise. Beadh ga le cruinnithe miosula chun é seo a bhaint amach. Is ar abhar prdinne a
chaithfear an Straitéis seo a chruthu agus a chur i bhfeidhm. De réir Tuairisc ‘Inidchadh ar cumas datheangach
— An sealbhu teanga i measc ghllin 6g na Gaeltachta’ deir sé

‘léiritear sa taighde seo go sonrach go bhfuil cumas éagothrom ag formhdr mor na ndaltai datheangacha ina
dhd dteanga. An ddtheangachas éagothrom né an ddtheangachas ceannasach an gnds. Is é an Béarla a
dteanga cheannasach 6 tharla gurb é an teanga is cumasai acu é. Is i an Ghaeilge an teanga is laige né an
teanga lag atd ag formhdr na ndaltai. Ta eiseamldir shoiléir i gceist den ddatheangachas ceannasach i gcds na
mortheanga agus den ddtheangachas dealaitheach i gcds na mionteanga. Is It go mér cumas na bpdisti sa
Ghaeilge nd an cumas a bheadh ag cainteoir aonteangach, agus is féidir Gaeilge laghdaithe a thabhairt ar
Ghaeilge na ndaltai. Is mo an tionchar teangeolaiochta a imrionn a dteanga cheannasach, an Béarla, ar a
dteanga lag, an Ghaeilge, nd an tionchar a imrionn an Ghaeilge ar a gcuid Béarla. O thaobh na
teangeolaiochta foirmidla de, is sa teanga is mé cumas atd acu, an Béarla, is fearr a fheidhmionn formhdr na
ndaltai.’

Rud a léirionn go gcaithfidh Tusla cosaint a thabhairt don mhionteanga (Gaeilge) 6n teanga cheannasach
(Béarla) i ngach bealach is gur féidir.

| Tuairisc ‘NUASHONRU AR AN STAIDEAR CUIMSITHEACH TEANGEOLAIOCH AR USAID NA GAEILGE SA
GHAELTACHT: 2006-2011’ deir sé

‘I gcds na dtoghrann Gaeltachta is mo feidhme Gaeilge da bhfuil againn, maireann tuismitheoiri agus
seantuismitheoiri na nGaeilgeoiri 6ga i gceantair Chatagdir A ach maireann a gclann agus a ngarchlann i
ngréasdin cheantair atd ar aon dul le Catagdiri B agus C. Is ionann an chompardid seo agus fianaise shoiléir ar

an aistriu teanga i measc an phobail 6 Ghaeilge go Béarla a bheith d chur i gcrich go tréan i gCatagdir A na
Gaeltachta. Faoi réir na gcuinsi reatha seo, tiocfaidh ceannas sdisialta an Bhéarla chun cinn i ngach ceantar sa
Ghaeltacht taobh istigh d“achar gearr blianta. De réir threocht na fianaise seo, is é is doichi nach mairfidh aon
cheantar Gaeltachta, mar a thuigtear go sdisialta agus go culttrtha i, nios faide nd tréimhse deich mbliana ag
an bpointe seo.’

Ta todhchai na Gaeltachta i laimhe Tusla mar sin!

GNIOMHAIOCHTAI EILE

e C(Caithfear a chinntiu gach oibri ata ag obair sa Ghaeltacht n6 ag plé leis an Ghaeltacht liofa sa
Ghaeilge. Is ar dbhar prainne a chaithfear é seo a dhéanamh. O Mhi na Nollaig 2018 ni raibh ach post
do cigire amhain le innidlacht sa Ghaeilge fogartha, cé nach bhfuil ach cigire amhain eile ag plé don
Ghaeltacht ar fad, ina bhfuil 259 seirbhis a chaithfear deiledil le ansin. Ta ga le i bhfad nios mé cigiri a
fhostu don Ghaeltacht.

e De réir mar a thuigeann Conradh na Gaeilge beidh post Oifigeach Gaeilge a fhogairt sar i bhfad.
Failtionn Conradh na Gaeilge roimhe seo.

e Tagd an cursa ‘Children First” a chur ar fail tri Ghaeilge. Bhi sé scannalach gur cuireadh iallach ar
mhna ti Gaeltachta cursa tri Bhéarla a dhéanamh i dtaobh cursai cosaint leanai. Ta sé iarrtha ag
Conradh na Gaeilge agus eagraiochtai Gaeilge eile go mbeidh seo curtha ar fail as Gaeilge ar bhonn
prainne, ach didltaiodh d¢, fii amhain agus an tAire Leanai agus Gnéthai Oige Catherine Zappone TD
ag fiosru faoi seo. Ta suil ag Conradh na Gaeilge go mbeidh an cursa seo aistrithe go Gaeilge mar
chuid den scéim nua.

e  Go cuirtear i bhfeidhm moltai Comhchoiste na Gaeilge, na Gaeltachta agus na nQilean sa ‘Tuarascail
ar na Dushlain a bhaineann lle hionaid Curaim Leanai [an-Ghaeilge a reachtail i gCeantair Gaeltachta’

‘Moladh 20: Go ndéanfaidh an Roinn Leanai agus Gnéthai Oige, an Roinn Oideachais agus Scileanna,
TUSLA- An Gniomhaireacht um Leanai agus an Teaghlach, agus aon chomhlacht poibli eile, cinnte de,
chombh luath agus is féidir, go mbeidh gach uile idirghabhail, doiciméad agus chomhfhreagras idir iad
féin agus aon ionad luathoideachais déanta go hiomlan tri mhedan na teanga oifigitla atd 4 husaid ag
an ionad luathoideachais sin mar a ghnath-theanga oibre.

Moladh 21: Go ndéanfaidh an Roinn Oideachais agus Scileanna, agus TUSLA — An Gniomhaireacht um
Leanai agus an Teaghlach, cinnte de, chomh luath agus is féidir, go mbeidh gach cigireacht a dhéantar
in ionad luathoideachais agus naiolann déanta tri mhedn na teanga oifigitla ata a hisdid ag an ionad
luathoideachais né ag an naiolann sin mar a ghnath-theanga oibre.

Moladh 22: Go n-earcdidh an Roinn Oideachais agus Scileanna, agus TUSLA — An Gniomhaireacht um
Leanai agus an Teaghlach, chomh luath agus is féidir, déthain cigiri arbh fhéidir leo a ndualgais
iomlana a chomhlionadh go datheangach, ionas go mbeidh an rogha ag gach uile ionad
luathoideachais agus naiolann a n-idirghabhdil a dhéanamh leo tri mhean na teanga oifigiula atd &
husaid ag an ionad luathoideachais n6 ag an naiolann sin mar a ghnath-theanga oibre.’

CoNcLUID

Ba choir go mbeidh Tusla in ann seirbhis shasuil a chur ar fail do phobal na Gaeilge ma cuirtear na moltai thuas
san direamh sa scéim teanga a chur le chéile.

Is ga& a chuimhneamh agus an Scéim Teanga & dréachti go mbeidh Acht Teanga nua ag teacht isteach a bheidh
bunaithe ar chaighdeain seachas scéimeanna. T4 ga don Chomhairle ullmhd i dtreo na caighdeain agus an Scéim
Teanga nua seo a dhréachtd. Mar a duirt an Coimisinéir Teanga os comhair an Chomhchoiste na Gaeilge, na
Gaeltachta agus na nOiledn ar an 21 Bealtaine, 2019 ‘O thaobh scéimeanna teanga, an rud at4 raite agam na gur
cheart go mbeadh aon scéim teanga nua ata a dhaingniu ag an Aire eolach go bhfuil an caighdedn ag teacht,
chomh fada is atd muid ag fanacht air. Ma ta scéim teanga nua a aontu, ba chdir go dtuigtear agus go nglacfar



leis go gcaithfidh sé a bheith ag dul i dtreo na gcaighdedn... De bharr sin, nuair atd scéim teanga 4 dhaingniu le
comhlachtai, ba chdir go mbeadh an Roinn ag ra leo go bhfuil caighdean ar an mbealach, go mbeidh nithe sa
gcaighdedn i gcombhair seirbhisi idirghniomhacha, mar sin, chomh fada is atd muid ag fanacht air sin, biodh sé sa

scéim teanga.’

Ta Conradh na Gaeilge ar fail i gconai ma ta aon ghné den aighneacht seo le plé.



